
ᖃᐅᑕᒫᑦ, ᓄᓇᕘᒥ ᐃᖅᑲᓇᐃᔭᖅᑏᑦ ᖃᑐᔾᔨᖃᑎᒌᒃᑯᑦ ᐊᓪᓚᕕᖓᑦ ᖃᕆᓴᐅᔭᒃᑯᑦ ᑎᑎᕋᕐᕕᐅᖏᓐᓇᓲᖑᒻᒪᑕ ᐅᖃᓚᕕᐅᓪᓗᑎᓪᓘᓐᓃᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖁᑎᖏᓐᓂᑦ ᖃᓄᐃᓕᖓᓕᕐᒪᖔᑦ ᐃᓱᓕᑦᓯᒪᓂᖓᓐᓄᑦ ᐊᖏᖃᑎᒌᒍᑎᐅᓯᒪᔪᖅ ᑲᑎᖅᓱᐃᓪᓗᑎᑦ ᐃᓚᒋᔭᐅᔪᓂᑦ ᐊᖏᖃᑎᒌᒍᑎᐅᔪᒧᑦ 
ᐃᓱᓕᓚᐅᖅᓯᒪᓂᖓᓐᓂᑦ ᓯᑎᐱᕆ 2018ᖑᑎᓪᓗᒍ. 

ᐃᒪᐃᓕᒋᐊᖓ ᓈᒻᒪᒋᖏᒃᑲᓗᐊᕐᓱᒍ, ᑭᓯᐊᓂ ᑐᑭᓯᓇᕐᓂᐹᒥᑦ ᓱᓕᑦᓯᐊᕐᑐᒥᓪᓗ ᑭᐅᒍᓐᓇᖅᑐᖓ ᐃᒫᓐ ᓯᕗᒧᑉᐸᓪᓕᐊᒍᓐᓇᖏᑦᑐᒍᑦ ᓱᓕ. 

ᐅᓇ ᑎᑎᕋᖅᐸᓪᓕᐊᑦᓱᒍ, ᑐᓴᐅᒪᔪᒍᑦ ᓄᓇᕗᒻᒥ ᒐᕙᒪᒃᑯᑦ ᐅᓪᓗᒥ ᖃᐅᔨᓴᕆᐊᖃᕐᓂᖏᓐᓂᑦ ᓄᕙᔾᔪᐊᕐᓇᖅᑐᕐᑕᖃᓕᕆᐊᖓ ᓯᐊᒻᒪᐸᓪᓕᐊᔪᒥᑦ (ᐃᖃᓗᖕᓂ 
ᐊᒻᒪᓗ ᑭᖓᐃᑦ ᓄᓇᖓᓐᓂᑦ) ᓇᒥᓂᓪᓗ ᐊᐱᕆᒋᐊᖃᓚᐅᕐᑐᖓ “ᓈᒻᒪᑦᓯᕚ ᐅᖃᐅᑎᑦᓯᐊᒪᕆᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ ᓴᓪᓗᔪᒥᓂᐅᓂᖏᓐᓂᑦ ᐊᒻᒪᓗ 
ᑲᒪᑦᓯᐊᓯᒪᖏᓐᓂᖏᓂᑦ ᐊᖏᖃᑎᒌᒍᑕᐅᓯᒪᔪᒥᑦ ᐃᖅᑲᓇᐃᔭᖅᑎᓄᑦ ᐋᔩᖃᑎᒌᕈᓐᓇᐅᑉ ᒥᑦᓵᓄᑦ?  ᑭᐅᓗᒍᓪᓕ ᐄ.  ᐃᓘᓐᓇᑎᑦ ᐃᓚᒋᔭᐅᔪᑦ 
ᑐᑭᓯᐅᒪᑎᑕᐅᑦᓯᐊᕐᓂᕐᒥᑦ ᓱᓕᔫᑉ ᐊᓯᐊᒎᖏᓪᓗᑎᑦ ᐊᒻᒪᓗ ᖃᓄᐃᒻᒪᑦ ᐊᑐᖅᑕᕗᑦ ᑕᐃᒪᐃᓕᖓᒻᒪᖔᑦ ᑕᒪᓐᓇᓗ ᓈᒻᒪᖏᑦᑑᓂᖓᑦ ᖃᓄᐃᓕᖓᓕᕐᓂᖓᓂ. 

ᓄᓇᕘᒥ ᐃᖅᑲᓇᐃᔭᖅᑏᑦ ᖃᑐᔾᔨᖃᑎᒌᒃᑯᖏᑦ ᐃᑲᔪᖅᓱᐃᓐᓇᓚᖓᔪᑦ ᓄᓇᕗᒻᒥ ᒐᕙᒪᒃᑯᓐᓂᑦ ᖃᓄᖅᑑᒐᓱᓐᓂᖏᓂᑦ ᓄᕙᔾᔪᐊᕐᓇᖅ 19 ᐱᓪᓗᒍ ᐊᒻᒪᓗ 
ᓴᐳᒻᒥᔭᐅᔭᕆᐊᖃᕐᓂᖏᓐᓂᑦ ᓯᐊᒻᒪᐸᓪᓕᐊᑎᑦᓯᑕᐃᓕᒪᓂᕐᒧᑦ ᓄᓇᕗᒻᒥᐅᓕᒫᓂᑦ ᐊᒻᒪᓗ ᑕᒫᓂ ᓄᓇᖃᐅᓕᖅᑐᓂᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᖏᓐᓂᑦ.  
ᑕᕝᕙᓂᑦᓴᐃᓐᓇᖅ, ᐊᐱᕆᔭᕆᐊᖃᖅᐳᖓ “ᖃᓄᐃᒻᒪᑦ ᓄᓇᕗᒻᒥ ᒐᕙᒪᖓᑦ ᑐᓄᑦᓯᒪᒻᒪᖔᑦ ᐃᖅᑲᓇᐃᔭᕐᑎᖁᑎᖏᓐᓂᑦ ᓴᐳᒻᒥᑦᓯᒐᓱᑐᐃᓐᓇᑎᓪᓗᒋᑦ ᓄᓇᑦᑎᓐᓂᑦ? 

ᐱᔭᕆᐊᑭᓐᓂᖅᐹᒃᑯᑦ ᑕᒪᓐᓇ ᓵᑕᐅᓯᒪᒍᓐᓇᕐᒪᑦ ᓄᕙᔾᔪᐊᕐᓇᖅ 19 ᓱᒃᑲᐃᓪᓕᒍᑕᐅᓯᒪᓗᓂ ᐋᔩᖃᑎᒌᓇᓱᐊᕐᓂᖅ ᐱᓪᓗᒍ.  ᓱᓕᓂᐅᑉ ᐅᖃᐅᓯᖓᓐᓂᑦ 
ᐊᕝᕕᐊᕈᑕᐅᖏᑦᑑᒐᓗᐊᖅ ᓄᕙᔾᔪᐊᕐᓇᖅ 19 ᓱᒃᑲᐃᓪᓕᒍᑕᐅᓯᒪᒐᓂᓗ.  ᑕᒪᓐᓇᖔᖅ ᓄᓇᕗᒻᒥ ᒐᕙᒪᖓᑦ ᓯᕗᒧᑦᓯᑕᐃᓕᓯᒪᓂᖓᑦ ᖃᓄᖅᑑᒐᓱᓐᓂᒃᑯᑦ 
ᐊᖏᖃᑎᒌᒍᑕᐅᔪᓐᓇᖅᑐᒥᑦ ᐋᔩᖃᑎᒌᓪᓗᓄᒃ.  ᑭᖑᓪᓕᑉᐹᒥᑦ ᓈᒻᒪᖏᓐᓂᐅᔪᒥᑦ ᓄᓇᕗᒻᒥ ᒐᕙᒪᖓᑦ ᑲᔪᓯᑎᑦᓯᔪᒪᓚᐅᕐᓯᒪᖏᓂᖓᑦ ᐊᑐᓕᕈᒪᑎᓪᓗᑕ 
ᒪᓕᑦᓴᐃᓐᓇᕆᐊᓕᖕᒥᑦ ᖃᓄᖅᑑᒍᓐᓇᐅᑎᒥᑦ.  ᑕᒪᓐᓇ ᑐᑭᓯᓇᖅᓯᓚᐅᕐᓯᒪᔪᖅ ᓄᓇᕗᒻᒥ ᒐᕙᒪᖓᑦ ᐱᔪᒪᖏᓐᓂᖏᓂᑦ ᑕᒪᓐᓇ ᑲᔪᓯᑎᑕᐅᔪᓐᓇᖁᓪᓗᒍ 
ᐊᖏᖃᑎᒌᒍᑎᒃ. 

ᓄᓇᕗᒻᒥ ᒐᕙᒪᖓᑦ ᑲᔪᓯᑎᑦᓯᑦᑕᐃᓕᓯᒪᓕᕐᒪᑦ ᐱᔪᓐᓇᕐᓂᕆᔭᖕᒥᓂᑦ ᐅᖃᐅᓯᐅᖃᑦᑕᓕᕋᓗᐊᖅᑎᓪᓗᒍ ᐃᖅᑲᓇᐃᔭᑦᑏᑦ ᑮᓇᐅᔾᔭᓵᖏᑕ ᒥᑦᓴᓄᑦ.  ᑕᒪᓐᓇ 
ᑐᑭᓯᐅᒪᔭᐅᔪᖅ “ᓯᓚᐃᕐᕆᔭᐃᓂᒃᑯᑦ ᐋᔩᖃᑎᖃᖃᑦᑕᕐᓂᖅ” ᑕᐃᒪᐃᒪᓐ ᑕᒪᓐᓇ ᐱᔾᔪᑕᐅᓗᓂ ᑲᔪᓯᑎᑦᓯᒋᐊᖃᓚᐅᖅᑐᒍᑦ ᖃᐅᔨᒃᑲᐃᓂᒃᑯᑦ ᑐᑦᓯᕋᐅᑎᒥᑦ ᓄᓇᕗᒻᒥ 
ᒐᕙᒪᒃᑯᖏᓐᓄᑦ.  (ᑕᒪᓐᓇ ᖃᐅᔨᒃᑕᐃᓂᖅ ᑐᑦᓯᕋᐅᑎᒥᑦ ᐃᖅᑲᖅᑐᐃᕕᒃᑯᑎᒍᑦ ᐊᔪᓕᖅᓯᒪᑲᐃᓐᓇᕐᑐᖅ).  ᐱᐅᓯᒋᓪᓗᓂᐅᒃ ᓄᓇᕗᒻᒥ ᒐᕙᒪᖓᑦ ᐃᓚᐃᓐᓈᖅᑐᑎᑦ 
ᑐᖓᓱᑦᑎᑦᓯᓪᓗᑎᑦ ᐊᑐᐃᓐᓇᐅᑎᑦᓯᓪᓗᑎᑦ ᐃᖅᑲᓇᐃᔭᖅᑎᖁᑎᖏᓄᑦ ᖃᐅᔨᒪᑐᐃᓐᓇᖅᓱᑎᓪᓗ ᐊᓯᖏᓐᓂᑦ ᐃᖅᑲᓇᐃᔭᖅᑎᖁᑎᖏᑦ ᐃᓚᒋᔭᐅᔭᕆᐊᓕᖕᓂᑦ.  
ᐆᑦᑑᑎᒋᓗᒍ, ᐃᓚᒋᔭᐅᔪᑦ ᐃᓚᐃᓐᓇᖏᑦ ᓄᓇᕘᒥ ᖁᕝᕙᒋᐊᖅᑕᐅᓪᓗᑎᑦ ᐅᑭᐅᖅᑕᖅᑐᒥᐅᑕᐃᑦ ᐃᑲᔫᑎᑦᓴᖏᑦ ᑮᓇᐅᔾᔭᓴᐅᑎᖏᓐᓄᑦ ᐊᓯᖏᑦ ᐱᑎᑕᐅᓇᑎᑦ 
ᐅᕝᕙᓘᓐᓃᑦ ᐃᓚᖓᖅᑕᐅᖔᖅᓱᑎᓪᓗ. 

ᑕᒪᓐᓇ ᓈᒻᒪᒋᖏᓪᓚᕆᑦᑕᕗᑦ ᐊᒻᒪᓗ ᐊᑲᐅᒍᓐᓃᖅᑎᑦᓯᓯᒪᔪᖅ ᐃᓚᒋᔭᐅᔪᓂᑦ ᐃᓘᓐᓇᖏᓐᓂᑦ ᐃᖅᑲᓇᐃᔭᖅᑎᖁᑎᖏᓐᓂᑦ ᓄᓇᕗᒻᒥ ᒐᕙᒪᑯᓐᓄᑦ.  ᐊᑕᖏᕐᓗᑎᑦ 
ᐃᓚᒋᔭᐅᔪᑦ ᐃᓚᖓᕐᕕᐅᕙᑦᑐᑦ ᓄᓇᕘᒥ ᑲᑐᔾᔨᖃᑎᒌᒃᑯᖏᓐᓄᑦ ᑮᓇᐅᔾᔭᓵᖏᓐᓂᑦ ᑕᐃᒫᑦᓴᐃᓐᓇᖅ ᐱᖃᑕᐅᖃᑦᑕᕆᐊᓖᑦ ᐊᖏᖃᑎᒌᒍᑕᐅᓯᒪᔪᑦ ᒪᓕᓪᓗᒋᑦ.  
ᐃᓚᒋᔭᐅᔪᑦ ᐊᖏᖃᑎᒌᒍᑕᐅᓯᒪᔪᒥᑦ ᓇᓗᓇᐃᖅᓯᓯᒪᑦᓯᐊᓲᖑᒪᑕ ᑎᑎᕋᖅᓯᒪᔪᒥᑦ ᖃᓄᑎᒋᑦ ᑮᓇᐅᔾᔭᓵᑦᓴᐅᑉ ᒥᑦᓵᓄᑦ, ᖃᓄᐃᑦᑐᓂᓪᓗ ᐃᑲᔫᓯᐊᑦᓴᓂᑦ 
ᐊᑐᐃᓐᓇᖅᑕᖃᐅᕐᒪᖔᑦ ᐊᒻᒪᓗ ᐱᒻᒪᕆᐅᑎᒋᔪᑦ ᐃᖅᑲᓇᐃᔭᕐᕕᖕᒥᑦ ᐊᑐᖅᑕᐅᕙᓐᓂᖏᑦ ᐱᓪᓗᒋᑦ.  ᐱᓗᐊᖅᑐᒥᑦ, ᑕᒪᒃᑯᐊ ᐃᓚᒋᔭᐅᔪᑦ ᐊᖏᖃᑎᒌᒍᑎᖓᑦ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᓴᐳᒻᒥᔭᐅᔪᑦ ᐱᖁᔭᖅᑎᒍᑦ ᐃᖅᑲᓇᐃᔭᖅᑎᓕᒫᑦ ᐱᓪᓗᒋᑦ. 

ᐅᑕᖅᑭᓂᑦᑎᓂᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᖏᑕ ᐃᓱᒪᓕᐅᖅᓯᒪᔭᖓᓐᓂᑦ ᓯᓚᐃᕐᕆᔭᐃᓂᒃᑯᑦ ᐊᖏᖃᑎᒌᖅᓯᒪᓂᖏᓐᓂᑦ ᐊᐱᕆᓂᐊᖅᐸᓯ ᐃᓚᒋᔭᐅᔪᓯ 
ᓄᓇᕘᒥ ᐃᖅᑲᓇᐃᔭᖅᑏᑦ ᖃᑐᔾᔨᖃᑎᒌᒃᑯᖏᓐᓄᑦ ᐅᖄᓚᕋᖁᓪᓗᓯ/ᑎᑎᕋᑲᑕᓪᓗᓯ/ᖃᕆᑕᐅᔭᒃᑯᓗ ᓇᑦᓯᐅᔾᔨᓗᓯ ᐃᓕᑦᓯ ᓯᕗᓕᖅᑎᖏᓐᓄᑦ ᐊᒻᒪᓗ 
ᐅᖃᐅᑎᓯᒪᓗᒋᑦ “ᐅᑎᖁᓗᒋᑦ ᓄᓇᕗᒻᒥ ᒐᕙᒪᒃᑯᖏᑕ ᐱᓕᕆᔨᖏᑦ ᐋᔩᖃᑎᒌᓂᕐᒧᑦ ᐊᒻᒪᓗ ᑲᔪᓯᑎᑦᓯᔪᓐᓇᖁᓪᓗᒋ ᓈᒻᒪᓐᓂᖅᐹᒥᑦ ᐋᔩᖃᑎᒌᓐᓂᐅᔪᒥᑦ 
ᐱᐅᓂᖅᐹᒧᑦ ᓵᙵᓗᑎᑦ”. 

ᓄᓇᕘᒥ ᐃᖅᑲᓇᐃᔭᖅᑏᑦ ᖃᑐᔾᔨᖃᑎᒌᒃᑯᖏᓐᓄᑦ ᐃᓚᒋᔭᐅᔪᓕᒫᑦ ᓱᓕ ᑲᔪᓯᑎᑦᓯᓯᐊᖏᓐᓇᕐᒪᑕ ᐃᖅᑲᓇᐃᔮᕆᔭᖕᒥᓂᑦ ᓄᓇᕗᒻᒥ ᒐᕙᒪᒃᑯᖏᑦ ᑕᐃᒫᖑᖏᑦᑐᖅ 
ᐱᒐᓗᐊᖅᑎᓪᓗᒋᑦ, ᓄᓇᕘᒥᑦ ᒐᕙᒪᒃᑯᖏᑦ ᐱᓇᓱᐊᖅᑕᐃᓕᓂᖏᓐᓄᑦ ᑲᒪᒋᕆᐊᓕᖕᒥᓂᑦ ᓯᕗᒧᑉᐸᓪᓕᐊᓂᕐᒧᑦ ᓄᑖᒥᑦ ᐊᒻᒪᓗ ᓈᒻᒪᓂᖅᐹᒥᑦ ᐃᓚᒋᔭᐅᔪᑦ 
ᐊᖏᖃᑎᒌᒍᑎᒃᓴᖓᓐᓄᑦ. 

ᐊᐱᕆᕙᑦᓯ ᐅᖃᓚᖃᑦᑕᕈᓐᓇᖁᓪᓗᓯ ᓯᕗᓕᖅᑎᓯᓐᓄᑦ ᑕᒪᓐᓇ ᑲᔪᓯᑎᑕᐅᑦᓯᐊᒍᓐᓇᖁᓪᓗᒍ ᓱᒃᑲᐃᓪᓕᑎᑕᐅᓯᒪᓂᖓᑦ ᓄᓇᕗᒻᒥ ᒐᕙᒪᒃᑯᖏᓐᓄᑦ.  ᑕᐃᒪᓕ 
ᓄᓇᕗᒻᒥ ᒐᕙᒪᖓᑦ ᑕᐃᒫᑦᓯᐊᖅ ᐱᒋᐊᕐᓂᐊᖏᑉᐸᑕ ᐊᒻᒪᓗ ᐋᔩᖃᑎᖃᓗᑎᑦ ᓈᒻᒪᓐᓂᖅᐹᒥᑦ ᓱᓕᓂᐅᑉ ᐊᓯᐊᒎᖏᓪᓗᑎᑦ, ᑕᒪᓐᓇ ᓯᕗᓕᖅᑎᓄᑦ 
ᑲᒪᒋᔭᐅᔭᕆᐊᖃᓕᕐᐳᖅ ᓈᒻᒪᓐᓂᖅᐹᒥᓪᓗ ᑕᐃᒪᐃᒋᐊᖃᓕᕐᓂᖏᓐᓂᑦ ᐃᖅᑲᓇᐃᔭᖅᑎᖁᑎᖏᑦ ᓄᓇᕗᒻᒥ ᒐᕙᒪᖓᓐᓄᑦ ᐃᓱᒪᒋᓗᒋᑦ. 

ᐊᑦᑕᓇᑦᑕᐃᓕᒪᓂᕐᒥᑦ ᐅᔾᔨᖅᓱᖅᓯᐊᓪᓗᑕ ᐊᒻᒪᓗ ᒪᓕᒋᐊᓖᑦ ᓈᓚᑦᓯᐊᕐᓗᒋᑦ ᓇᒥᑐᐃᓐᓇ ᓄᓇᕘᒥ ᓄᓇᖃᕐᓂᕋᓗᐊᕈᕕᑦ ᓈᓚᑦᓯᐊᖅᑐᐃᓐᓇᐅᑕ. 

ᑲᑐᔾᔨᖃᑎᒌᓐᓂᕐᒧᑦ, 
ᐅᐃᓕᐊᒻ (ᐱᐅᓪ) ᕙᓄᓪ ᐊᖓᔪᖅᑳ - ᓄᓇᕘᒥ ᐃᖅᑲᓇᐃᔭᖅᑏᑦ ᖃᑐᔾᔨᖃᑎᒌᖏᑕ 

https://www.neu.ca/en/news/gn-bargaining-update-8-august-2020-gn-employees
https://assembly.nu.ca/ius/members/mla

